
“ESG tamoyillari – hududlarni barqaror rivojlantirish va biznesni
transformatsiyalash drayveri” маvzusida Xalqaro ilmiy-amaliy anjumani ilmiy maqolalar va
tezislar to‘plami. -Т.: ТMII, 2025. – 752 bet.

KIRISH SOʻZI

ASSALOMU ALAYKUM, HURMATLI XALQARO ANJUMAN
ISHTIROKCHILARI, AZIZ MEHMONLAR!

Sizlarni Toshkent menejment va iqtisodiyot instituti hamda O‘zbekiston Ekologik
Partiyasi Markaziy kengashi tomonidan tashkil etilayotgan mazkur Xalqaro ilmiy-amaliy
anjumanda qutlashdan mamnunmiz!

Qadrli anjuman ishtirokchilari, bugun biz “ESG tamoyillari – hududlarni barqaror
rivojlantirish va biznesni transformatsiyalash drayveri” mavzusida Xalqaro ilmiy-amaliy
anjuman o‘tkazmoqdamiz. Bugungi anjumanning asosiy maqsadi mamlakatimizda
iqtisodiyotni barqaror rivojlantirish, ishlab chiqarishni diversifikatsiya qilish, iqlim
o‘zgarishi oqibatlariga moslashish va ularni yumshatish, tabiiy resurslardan foydalanish
samaradorligini oshirish, ESG tamoyillari asosida hududlar va sanoat korxonalarining
barqaror rivojlanishini ta’minlash, hududlarda “yashil” iqtisodiyotni qo‘llab-quvvatlashning
samarali iqtisodiy mexanizmlarini joriy qilish, yirik va o‘rta biznes korxonalari faoliyatini
transformatsiyalash va raqobatbardoshligini oshirish, sanoat korxonalarida chiqindilarni
boshqarish va sirkulyar iqtisodiyotni rivojlantirish, “yashil” texnologiyalar, sun’iy intellekt
asosida atrof-muhitni muhofaza qilish masalalari boʻyicha amalga oshirilayotgan ishlar,
mavjud muammolar va ularni bartaraf etish yoʻllarini chiqur tahlil qilgan holda ilmiy amaliy
takliflar ishlab chiqishdan iborat.

O‘zbekiston Respublikasi Prezidenti tomonidan imzolangan qaror va farmonlar,
Vazirlar Mahkamasi qarorlari, amalga oshirilayotgan islohotlar ushbu anjuman mavzusining
naqadar dolzarbligini anglatadi. Yurtboshimiz tomonidan 2025-yilni “Atrof-muhitni asrash
va “yashil” iqtisodiyot yili” deb nomlanishi hamda ushbu yo‘nalishda qabul qilingan Davlat
dasturida belgilangan vazifalarning ijrosini ta’minlashda ma’lum ma’noda anjumanning
ham o‘z hissasi bo‘ladi deb umid qilamiz.

Anjuman natijalaridan kutilayotgan ilmiy, ijtimoiy va iqtisodiy samaradorlik
quyidagilarda o‘z ifodasini topadi:

Ilmiy samaradorlik - anjumandan kutilayotgan ilmiy-amaliy natija mamlakatimiz
hududlarida barqaror iqtisodiy rivojlanishni ta’minlash, sanoat korxonalarining atrof-
muhitga bo‘lgan e’tiborini yanada kuchaytirish, biznes strategiyalarini takomillashtirish, shu
bilan birga hududlar darajasida barqaror rivojlanishni amalga oshirilish darajasini tahlil
qilish, “atrof-muhit, jamiyat, boshqaruv” (ESG) tamoyillariga mos holda faoliyat
ko‘rsatishlariga erishishning ustuvor yo‘nalishlarini tahliliy o‘rganish asosida olingan
natijalarni umumlashtirib ilmiy asoslangan taklif va tavsiyalar ishlab chiqishdan iborat.

Ijtimoiy samaradorlik – muhokama qilinadigan masalalarning har birida ijtimoiy
samara alohida o‘rin egallaydi. Chunki ESG-tamoyillarining asosiy xususiyati ham ijtimoiy
sohaga yuqori darajada e’tibor qaratilishidadir. Shu jihatdan ijtimoiy samarani iqtisodiy
jihatdan baholash, bu yo‘nalishda mavjud amaliyotlarni ilmiy tahlil qilishning konseptual
yondashuvlarini ishlab chiqishga, hududlarda va biznes sohasida izchil islohotlarni amalga
oshirish orqali jamiyatni rivojlantirish, aholining turmush darajasini yaxshilash, barqaror
daromad manbalarini shakllantirish, tabiiy resurslar tejamkorligiga erishish asosida kelajak
avlod uchun zahiralarni saqlab qolish, aholini ijtimoiy himoya qilish tizimini
takomillashtirishga xizmat qiladi.

Iqtisodiy samaradorlik - iqtisodiy faoliyatning faol ishtirokchilaridan biri ishlab
chiqarish korxonalaridir, ular tomonidan mahsulot ishlab chiqarish jarayonida sezilarli
darajada uglerod izi qoldiriladi. Shaffof va ekologik toza ma’lumotlarni taqdim etish atrof-

muhitni muhofaza qilish qonunchiligiga rioya qilish uchun zarurdir. Iqtisodiy samaradorlik
jihatidan mavzu doirasida muhokama qilinadigan har bir masala katta ahamiyatga ega.
Birinchidan, sohada qonunchilik bazasini mustahkamlash; ikkinchidan, korxonalarda ESG
tamoyillarini joriy yetishning iqtisodiy samaradorligini baholash uslubiyotini ishlab chiqish;
uchinchidan, hududlarning barqaror rivojlanishi uchun mavjud salohiyatini baholash va shu
asosda sohalarni diversifikatsiya qilish imkoniyatining vujudga kelishi, to‘rtinchidan,
korxona va tarmoqlarni rivojlantirishda “yashil” investitsiyalarni jalb qilish hamda ulardan
samarali foydalanishga keng yo‘l ochiladi.

Albatta bunday oʻzgarishlar, texnologik taraqqiyotga hamohang ravishda, qoʻshimcha
imkoniyatlarni ochishga va rivojlanishning yangi strategiyalarini ishlab chiqishga keng
imkoniyatlar yaratmoqda.

Lekin shu bilan bir qatorda, iqtisodiyotni raqamlashtirish va bunday sharoitda biznesni
rivojlantirish jarayonlarida, oʻziga xos muammolar va turli savollar ham yuzaga kelmoqda.

Bunday masalalarni oʻrganib, uning yechimlarini topish uchun Toshkent menejment
va iqtisodiyot institutining professor-oʻqituvchilari tomonidan ham turli ilmiy tadqiqotlarni
olib borish yoʻlga qoʻyilgan. Ularning tadqiqotlari natijalaridan - oʻquv jarayonlarida, taʼlim
sifatini oshirish maqsadlarida, keng foydalaniladi.

Bu oʻz navbatida, institutda menejment, iqtisodiyot va axborot texnologiyalari
sohalarida tayyorlanadigan malakali mutaxassislarning nafaqat nazariy bilimlarini, balki
amaliy koʻnikmalarini ham oshirishga hizmat qiladi.

Bundan tashqari, institutda innovatsion dasturlar va loyihalar orqali talabalarni yangi
texnologiyalar bilan tanishtirish, ularda raqamli iqtisodiyot va global biznes muhitida
raqobatbardosh boʻlish uchun zarur boʻlgan koʻnikmalarni shakllantirishga yordam beradi.

Xalqaro ilmiy-amaliy anjumanni o‘tkazishda hamkorlik qilayatgan O‘zbekiston
Ekologik Partiyasi Markaziy kengashiga, anjumanda ishtirok etayatgan O‘zbekiston
Respublikasi Oliy ta`lim, fan va innovatsiyalar vazirligi, O‘zbekiston Respublikasi
Iqtisodiyot va moliya vazirligi, O‘zbekiston Respublikasi Energetika vazirligi, BMT ning
UNDP loyihasi vakillariga, Federal davlat byudjeti oliy ta’lim muassasasi Kozma Minin
nomidagi Nijniy Novgorod davlat pedagogika universiteti, Umumrossiya davlat adliya
universitetining (VGUYU) Shimoliy-Kavkaz instituti (filiali), Umumrossiya davlat adliya
universitetining (VGUYU) Rostov instituti (filiali), Kazpotrebsoyuz Karaganda universiteti,
Kyungdong Universiteti (Koreya Respublikasi), tashkilot va korxonalarning mutaxassislari,
xorijiy va mahalliy iqtisodchi olimlarga o‘z minnatdorchiligimizni izhor qilamiz.

Bugun sizlarning eʼtiboringizga taqdim etiladigan taqdimotlar va fikrlar - bizni
zamonaviy iqtisodiyotning yangi talablariga mos keladigan biznes modellarni yaratishga
ilhomlantiradi.

Biz bu jarayonda, oʻz tajribamizni almashish va birgalikda muammolarni hal qilish
uchun yangi gʻoyalarni kashf etishni maqsad qilamiz.

Umid qilamanki, anjumanimiz samarali va foydali boʻladi.
Har biringizning ishtirokingiz va hissangiz bu jarayonda juda muhim.
Keling, birgalikda yangiliklarga ochiq boʻlib, innovatsion yechimlarni izlaylik!
Bugungi anjuman ishiga va unda ishtirok etayotgan barcha ishtirokchilarning ilmiy-

ijodiy faoliyatlariga ulkan muvaffaqiyatlar tilaymiz!

Toshkent menejment va iqtisodiyot instituti rektori
X. Axmedov

Annotatsiya. Mazkur maqolada sanoat korxonalarida ishlab chiqarish jarayonlariga
“yashil texnologiyalar” va sun’iy intellekt (AI) yechimlarini joriy etishning iqtisodiy va ekologik
samaradorlikka ta’siri o‘rganiladi. Tadqiqotda ishlab chiqarish resurslaridan oqilona
foydalanish, chiqindilarni kamaytirish, energiya sarfini optimallashtirish va avtomatlashtirilgan
boshqaruv tizimlari orqali samaradorlikni oshirish masalalari tahlil qilinadi. Natijalar
O‘zbekiston sanoat tarmoqlarida raqamli transformatsiya va ekologik barqarorlikni birlashtirish
zarurligini ko‘rsatadi.

Kalit so‘zlar: yashil texnologiyalar, sun’iy intellekt, sanoat korxonalari, energiya
samaradorligi, raqamli iqtisodiyot, ekologik boshqaruv.

Аннотация. В данной статье исследуется влияние внедрения "зеленых технологий" и
решений искусственного интеллекта (ИИ) на производственные процессы в
промышленных предприятиях на их экономическую и экологическую эффективность. В
исследовании анализируются вопросы рационального использования производственных
ресурсов, сокращения отходов, оптимизации энергопотребления и повышения
эффективности за счет автоматизированных систем управления. Результаты
показывают необходимость сочетания цифровой трансформации и экологической
устойчивости в отраслях промышленности Узбекистана.

Ключевые слова: зеленые технологии, искусственный интеллект, промышленные
предприятия, энергоэффективность, цифровая экономика, экологическое управление.

Annotation. This article examines the economic and environmental efficiency of
implementing "green technologies" and artificial intelligence (AI) solutions in industrial
production processes. The study analyzes issues of efficient use of production resources, waste
reduction, optimization of energy consumption, and productivity improvement through automated
control systems. The results indicate the need to combine digital transformation and
environmental sustainability in the industrial sectors of Uzbekistan.

Keywords: green technologies, artificial intelligence, industrial enterprises, energy
efficiency, digital economy, environmental management.

Kirish
Zamonaviy sanoat rivojlanishining asosiy yo‘nalishlaridan biri - ekologik

barqarorlik va raqamli transformatsiyani uyg‘unlashtirishdir. “Yashil iqtisodiyot”

konsepsiyasi ishlab chiqarishning ekologik xavfsizligini ta’minlash bilan birga,
raqamli texnologiyalar orqali samaradorlikni oshirishni nazarda tutadi. Sun’iy
intellekt (AI) texnologiyalari korxonalarda energiya sarfini tahlil qilish, ishlab
chiqarish jarayonlarini optimallashtirish va resurslardan oqilona foydalanish
imkonini beradi. O‘zbekiston Respublikasida 2019-yilda qabul qilingan “Yashil
iqtisodiyotga o‘tish strategiyasi (2019–2030)” va “Raqamli O‘zbekiston – 2030”
dasturlari ushbu yo‘nalishda muhim poydevor yaratdi122.

So‘nggi yillarda dunyo miqyosida “yashil” texnologiyalar va sun’iy intellektni
sanoat tarmoqlariga joriy etish bo‘yicha keng ko‘lamli tadqiqotlar olib borilmoqda.
Jahon bankining (2023) “Green Growth and Sustainable Industry” nomli hisobotida
sanoat ishlab chiqarish jarayonlarida energiya samaradorligini oshirish uchun
ekologik toza texnologiyalarni tatbiq etish muhim omil sifatida ko‘rsatib o‘tiladi.
Mazkur hisobot ma’lumotlariga ko‘ra, ishlab chiqarish jarayonlariga “yashil
texnologiyalar”ni joriy etgan korxonalarda energiya sarfi o‘rtacha 20–25 foizga
kamaygan, resurslardan foydalanish unumdorligi esa sezilarli darajada oshgan.
OECD (2022) tomonidan tayyorlangan “Digital Transformation for Green Growth”
hisobotida esa raqamli texnologiyalar, xususan, sun’iy intellekt va “big data”
tizimlarining ekologik boshqaruv bilan integratsiyasi sanoat korxonalarida
chiqindilarni kamaytirish, energiya iste’molini optimallashtirish va barqaror ishlab
chiqarishni yo‘lga qo‘yishda hal qiluvchi rol o‘ynashi ta’kidlanadi. OECD
mutaxassislari fikricha, raqamli transformatsiya va ekologik modernizatsiya
uyg‘unlashgan davlatlarda ishlab chiqarish samaradorligi o‘rtacha 1,5–2 baravar
tezroq o‘sadi. Birlashgan Millatlar Tashkilotining Atrof-muhit dasturi (UNEP, 2023)
ma’lumotlariga ko‘ra, sanoat tarmoqlarida yashil energiya manbalarini joriy etish
hamda ishlab chiqarish chiqindilarini qayta ishlash global miqyosda barqaror
rivojlanish maqsadlariga erishishning eng samarali yo‘nalishlaridan biri hisoblanadi.
Hisobotda qayd etilishicha, sanoat ishlab chiqarishida ekologik menejment tizimlari
va AI yechimlarining qo‘llanilishi korxonalar uchun nafaqat ekologik, balki
iqtisodiy foyda ham keltiradi.

McKinsey & Company (2022) tomonidan olib borilgan tadqiqot natijalari
shuni ko‘rsatadiki, sun’iy intellekt texnologiyalarining ishlab chiqarish jarayonlariga
integratsiyasi korxonalarda ishlab chiqarish tannarxini o‘rtacha 9–15 foizga
pasaytiradi va umumiy foyda hajmini 15–30 foizga oshiradi. AI tizimlari energiya
iste’molini tahlil qilib, avtomatik boshqaruv mexanizmlari orqali resurslardan
oqilona foydalanishni ta’minlaydi, bu esa sanoatning raqobatbardoshligini
oshirishga xizmat qiladi.

122 O‘zbekiston Respublikasi Vazirlar Mahkamasi. “Yashil iqtisodiyotga o‘tish strategiyasi (2019–2030)” va
“Raqamli O‘zbekiston – 2030” davlat dasturi. Toshkent, 2019, p. 3.

Mahalliy manbalarda ham ushbu yo‘nalish bo‘yicha tadqiqotlar olib borilgan.
O‘zbekiston olimlari Karimov (2023) va Xodjayeva (2024) asarlarida sanoat
korxonalarida ekologik menejment tizimlarini raqamli yechimlar bilan
uyg‘unlashtirish masalalari o‘rganilgan. Ularning fikriga ko‘ra, mamlakatda “yashil
iqtisodiyot”ga o‘tish jarayonlari faollashgan bo‘lsa-da, ishlab chiqarish
korxonalarida sun’iy intellekt asosidagi monitoring, energiya tejamkor tizimlar va
chiqindilarni boshqarish mexanizmlarining amaliy joriy etilishi hali yetarli darajada
shakllanmagan. Shu bois, mavjud ilmiy manbalar tahlili shuni ko‘rsatadiki, xalqaro
miqyosda “yashil texnologiyalar” va sun’iy intellekt uyg‘unligining iqtisodiy
samaradorligi bo‘yicha sezilarli ilmiy natijalar olingan bo‘lsa-da, O‘zbekiston
sanoat tarmoqlarida bu yondashuvning kompleks iqtisodiy, ekologik va texnologik
baholash modeli hali to‘liq ishlab chiqilmagan. Mazkur bo‘shliqni to‘ldirish ushbu
tadqiqotning ilmiy yangiligini belgilaydi.

Tadqiqotda O‘zbekiston sanoat korxonalarida yashil texnologiyalar va sun’iy
intellekt (AI) yechimlarini joriy etishning iqtisodiy samaradorligini baholash uchun
kompleks ilmiy yondashuv qo‘llanildi. Ma’lumotlar manbasi sifatida 2019–2024-
yillar oralig‘ida ishlab chiqarish, energetika va kimyo tarmoqlarida faoliyat
yurituvchi 25 ta sanoat korxonasining statistik ko‘rsatkichlari, shuningdek Jahon
banki, OECD, UNEP va McKinsey hisobotlaridagi tahliliy ma’lumotlardan
foydalanildi:

1. Statistik tahlil. Tadqiqotda korxonalarning energiya sarfi, ishlab chiqarish
hajmi, chiqindilar miqdori va foyda ko‘rsatkichlari bo‘yicha 5 yillik dinamikasi
o‘rganildi. Ushbu usul orqali yashil texnologiyalar joriy etilgan korxonalar bilan
an’anaviy ishlab chiqaruvchilar o‘rtasidagi farq aniqlanib, samaradorlik darajasi
foizlarda hisoblab chiqildi.

2. Taqqoslama (komparativ) tahlil. Yashil texnologiyalar va AI yechimlari
joriy etilgan korxonalarning iqtisodiy natijalari ularni joriy etmagan korxonalar
bilan solishtirildi. Natijalar asosida ishlab chiqarish samaradorligi, tannarx va foyda
o‘rtasidagi tafovutlar aniqlanib, iqtisodiy afzallik darajasi baholandi.

3. Ekspert so‘rovi. Tadqiqot jarayonida 15 ta sanoat korxonasi rahbarlari,
texnik direktorlar va ekologik menejerlar o‘rtasida so‘rov o‘tkazildi. So‘rov
natijasida AI texnologiyalari va ekologik yechimlarni joriy etishdagi asosiy
muammolar, xatarlar va foydali tajribalar aniqlab olindi.

4. Regressiya tahlili. Sun’iy intellektni ishlab chiqarish jarayonlariga
integratsiya darajasi (mustaqil o‘zgaruvchi) bilan korxona rentabelligi (qaram
o‘zgaruvchi) o‘rtasidagi bog‘liqlik iqtisodiy-matematik model yordamida baholandi.
Ushbu model korxona daromadiga ta’sir etuvchi asosiy omillarni aniqlashga imkon
berdi.



281

5. Kontent-tahlil. Xalqaro tashkilotlar (World Bank, UNEP, OECD) va
O‘zbekistonning normativ-huquqiy hujjatlarida “yashil iqtisodiyot”, “raqamli
transformatsiya” va “AI sanoat tarmoqlarida” kabi atamalar qay darajada
ishlatilishini aniqlash maqsadida sifat tahlili amalga oshirildi. Bu usul orqali davlat
siyosatida ekologik va raqamli islohotlarning o‘zaro bog‘liqligi aniqlab olindi.

Ushbu metodlar uyg‘un qo‘llanilganda, yashil texnologiyalar va sun’iy
intellektning ishlab chiqarish samaradorligiga ta’sirini kompleks ravishda baholash
imkoniyati yaratildi. Natijalar sanoat korxonalarida energiya tejamkorlik,
resurslardan oqilona foydalanish va iqtisodiy foyda o‘rtasidagi uzviy bog‘liqlikni
aniqlashga xizmat qildi123.

Tadqiqot natijalariga ko‘ra, O‘zbekiston sanoat korxonalarida “yashil
texnologiyalar” va sun’iy intellekt (AI) tizimlarini joriy etish ishlab chiqarish
samaradorligini sezilarli darajada oshirganini ko‘rsatdi. Tahlil qilingan 25 ta sanoat
korxonasi ichida 10 tasi AI asosidagi boshqaruv tizimlari va energiya tejamkor
texnologiyalarni qo‘llagan bo‘lib, ular ishlab chiqarish xarajatlarini o‘rtacha 9–12
foizga qisqartirishga, foyda hajmini esa 15–20 foizga oshirishga erishgan124.

Statistik tahlil natijalari shuni ko‘rsatadiki, ekologik menejment va raqamli
texnologiyalar uyg‘un qo‘llanilgan korxonalarda energiya sarfi o‘rtacha 18 foizga
kamaygan, chiqindilar hajmi esa 26 foizga qisqargan. Shu bilan birga, ishlab
chiqarish tannarxining pasayishi resurslardan oqilona foydalanish darajasi bilan
to‘g‘ridan-to‘g‘ri bog‘liqlik kasb etgani aniqlangan. Ekspert so‘rovi yakunlariga
ko‘ra, respondentlarning 82 foizi sun’iy intellekt asosidagi avtomatlashtirilgan
monitoring tizimlari korxonalarda inson omilini kamaytirib, nazorat jarayonlarini
aniqroq va tezkorroq qilganini ta’kidlagan. Biroq 18 foiz respondentlar bu
texnologiyalarni joriy etishda dastlabki xarajatlar yuqoriligi, texnik malaka
yetishmasligi va ma’lumotlar xavfsizligi bilan bog‘liq muammolarni qayd etgan125.

123 Artificial Intelligence for a Green and Circular Economy. Nairobi: UNEP Press, 2023, p. 27–30.
124 Digital Transformation for Green Growth. Paris: OECD Publishing, 2022, p. 40–44.
125 Karimov, B. (2023). O‘zbekiston sanoatida barqaror boshqaruv va ESG tamoyillarining ahamiyati. Toshkent:

Iqtisodiyot va innovatsion rivojlanish jurnali, №2, p. 49–51.

Regressiya tahlili natijalariga ko‘ra, AI joriy etilishi darajasi bilan korxona
rentabelligi o‘rtasida ijobiy bog‘liqlik (R² = 0.78) aniqlangan. Bu shuni anglatadiki,
AI texnologiyalarini ishlab chiqarish jarayonlariga kengroq tatbiq etgan korxonalar
yuqori iqtisodiy samaradorlikka ega bo‘lgan. Boshqa so‘z bilan aytganda, har bir 10
foizga oshgan AI integratsiyasi ishlab chiqarish samaradorligini o‘rtacha 6–7 foizga
oshirgan126. Quyidagi jadval asosiy natijalarni umumlashtiradi: (1-jadval)

1-jadval
An’anaviy korxonalar va yashil texnologiyalar va AI joriy etilgan korxonalar

Ko‘rsatkichlar An’anaviy
korxonalar

Yashil texnologiyalar va AI
joriy etilgan korxonalar

O‘zgarish (%)

Energiya sarfi (kVt/soat) 100% 82% −18%
Chiqindilar hajmi (yiliga
tonna)

100% 74% −26%

Ishlab chiqarish tannarxi 100% 91% −9%
Foyda hajmi 100% 117% +17%

Ushbu natijalar xalqaro manbalar (World Bank, OECD, McKinsey, UNEP)
tomonidan ilgari surilgan ilmiy tahlillar bilan hamohang. Masalan, OECD (2022)
hisobotida yashil texnologiyalar ishlab chiqarish samaradorligini o‘rtacha 20 foizga
oshirishi qayd etilgan, bu esa O‘zbekiston sanoatidagi natijalarga juda yaqin.

Shuningdek, tahlillar shuni ko‘rsatadiki, korxonalar tomonidan AI
texnologiyalarini joriy etish faqat texnik modernizatsiya emas, balki ekologik
barqarorlik va resurs tejash mexanizmlarini kuchaytiruvchi omil sifatida ham xizmat
qilmoqda. Bu yondashuv O‘zbekiston sanoatining uzoq muddatli
raqobatbardoshligini ta’minlashda muhim ahamiyat kasb etadi. Umuman olganda,
tadqiqot natijalari shuni isbotladiki, sun’iy intellekt va “yashil” texnologiyalar
uyg‘unlashgan holda qo‘llanilganda korxonalar nafaqat iqtisodiy foyda, balki
ekologik samaradorlikni ham bir vaqtda oshiradi. Bunday texnologik integratsiya
sanoatni “yashil raqamli iqtisodiyot” sari yo‘naltiruvchi strategik yo‘nalish sifatida
baholanadi. O‘tkazilgan tadqiqotlar natijalariga ko‘ra, O‘zbekiston sanoat
korxonalarida “yashil texnologiyalar” va sun’iy intellekt (AI) tizimlarini joriy etish
nafaqat ekologik xavfsizlikni, balki iqtisodiy samaradorlikni ham sezilarli darajada
oshiradi. AI texnologiyalarining ishlab chiqarish jarayonlariga integratsiyasi
energiya sarfini kamaytirish, ishlab chiqarish tannarxini pasaytirish va foyda
darajasini oshirishda muhim omil sifatida namoyon bo‘ldi. Bunda resurslardan
oqilona foydalanish va chiqindilarni kamaytirish natijasida korxonalarning
raqobatbardoshligi ortdi.

126 McKinsey & Company. Artificial Intelligence in Industry: Driving Efficiency and Sustainability. New York:
McKinsey Global Institute, 2023, p. 33–35.

Shuningdek, tadqiqot natijalari shuni ko‘rsatadiki, AI va “yashil”
texnologiyalarni birgalikda qo‘llash ekologik menejment tizimini avtomatlashtirish,
inson omilini kamaytirish va ishlab chiqarish sifatini oshirish imkonini beradi. Bu
yondashuv O‘zbekiston sanoatining raqamli transformatsiyasi bilan uyg‘unlashgan
holda “yashil iqtisodiyot”ga o‘tish jarayonini tezlashtiradi. Biroq, o‘tkazilgan
ekspert so‘rovlari korxonalarda ushbu texnologiyalarni keng joriy etish uchun
quyidagi to‘siqlar mavjudligini aniqladi:

– dastlabki investitsion xarajatlarning yuqoriligi;
– malakali mutaxassislar yetishmasligi;
– AI texnologiyalari uchun ma’lumotlar bazalarining cheklanganligi;
– ma’lumot xavfsizligi bilan bog‘liq xatarlar. Shu asosda quyidagi amaliy

takliflar ilgari suriladi:
– AI va “yashil texnologiyalar”ni joriy etgan korxonalarga soliq imtiyozlari,

subsidiyalar va qulay kredit liniyalarini yaratish.
– Energiya tejamkor ishlab chiqarish usullarini rag‘batlantirishga qaratilgan

davlat dasturlarini kengaytirish.
– Sun’iy intellekt va ekologik boshqaruv sohasida milliy kadrlar tayyorlashni

kuchaytirish, amaliy laboratoriyalar tashkil etish.
– AI asosidagi ekologik monitoring tizimlarini ishlab chiqish va ularni sanoat

tarmoqlarida majburiy joriy etish.
– Xalqaro moliya institutlari (World Bank, OECD, UNEP) bilan hamkorlikda

“yashil investitsiyalar” dasturlarini yo‘lga qo‘yish.
Umuman olganda, sun’iy intellekt va “yashil texnologiyalar” uyg‘unligi

O‘zbekiston sanoatining kelajakdagi barqaror rivojlanishi, energiya samaradorligi
va ekologik xavfsizligini ta’minlovchi eng muhim omillardan biri hisoblanadi.
Ushbu yo‘nalishda ilmiy izlanishlarni davom ettirish sanoat korxonalarini yangi
iqtisodiy bosqichga olib chiqish uchun zaruriy shartdir.

HUDUDLARNI BARQAROR RIVOJLANTIRISHNING IJTIMOIY–
INSTITUTSIONAL ASOSLARINI TAKOMILLASHTIRISH VA BU

YO‘NALISHDAGI DAVLAT SIYOSATI
Qoʻchqorova Muxlisaxon Ulug‘bek qizi
Toshkent menejment va iqtisodiyot instituti
“Iqtisodiyot” kafedrasi katta oʻqituvchisi

Annotatsiya. Maqolada hududlarni barqaror rivojlantirishning ijtimoiy–institutsional
asoslarini takomillashtirish va bu yo‘nalishdagi davlat siyosatining ustuvor yo‘nalishlari
yoritilgan. Hududiy rivojlanishda mahalliy boshqaruv organlari, fuqarolik jamiyati institutlari
hamda davlat–xususiy sheriklikning roli tahlil qilingan. Shuningdek, O‘zbekiston hududlarida
ijtimoiy va institutsional ko‘rsatkichlarning dinamikasi o‘rganilib, mavjud muammolar va ularni
hal etish bo‘yicha ilmiy asoslangan takliflar ishlab chiqilgan.

Kalit so‘zlar: hududiy rivojlanish, barqaror rivojlanish, ijtimoiy-institutsional asoslar,
davlat siyosati, mahalliy boshqaruv, fuqarolik jamiyati, DXSh.

Аннотация. В статье раскрываются приоритетные направления государственной
политики по совершенствованию социально-институциональных основ устойчивого
развития регионов. Анализируется роль органов местного самоуправления, институтов
гражданского общества и механизмов государственно-частного партнёрства в
обеспечении устойчивого территориального развития. Изучена динамика социальных и
институциональных показателей регионов Узбекистана, определены основные проблемы и
представлены научно обоснованные предложения по их решению.

Ключевые слова: региональное развитие, устойчивое развитие, социально-
институциональные основы, государственная политика, местное управление, гражданское
общество, ГЧП.

